
 

 

 
Mennta- og barnamálaráðuneyti 
 

Reykjavík, 14. mars 2022 
 
 
Efni: Frumvarp til laga um breytingu á lögum um samskiptaráðgjafa íþrótta- og 
æskulýðsstarfs, nr. 45/2019. 
 
Sent í Samráðsgátt. 
 
 
Íþrótta- og Ólympíusamband Íslands (ÍSÍ) styður heilshugar þær breytingar sem ofangreint 
frumvarp til laga felur í sér og telur þær allar til þess fallnar að bæta og skýra starf 
samskiptaráðgjafa íþrótta- og æskulýsstarfs og styrkja þann lagagrundvöll sem fyrir er.  
ÍSÍ er afar ánægt með starf samskiptaráðgjafa og telur að embættið sé mikilvægur hlekkur í 
því að gera umhverfi íþróttahreyfingarinnar öruggara og viðbragðsáætlanir og verkferla í starfi 
hreyfingarinnar markvissari.  
 
Eins og fram kemur í greinargerð sem fylgir með frumvarpsdrögunum í Samráðsgátt þá er 
þörfin fyrir embættið mikil og brýn. Eðlilegt er að gera þurfi breytingar á regluverkinu á fyrstu 
árum embættis sem þessa þar sem starfið er í mótun og ekki fordæmi fyrir þjónustu af þessu 
tagi hjá þeim sem hana þiggja.  
 
ÍSÍ leggur mikla áherslu á nauðsyn þess að ráðuneytið styrki embætti samskiptaráðgjafa enn 
frekar, bæði með fjölgun starfsmanna og frekara fjármagni. Starfið er gríðarlega yfirgripsmikið 
og viðfangsefnin flókin, tímafrek, viðkvæm og oft erfið úrlausnar. Fjöldi mála sýnir að full þörf 
er á því að styrkja stoðir embættisins frekar. 
Það er einnig afar áríðandi að embættið hafi fjármagn til að sinna kynningarstarfi og fræðslu, 
í samstarfi við þá aðila sem embættið þjónar. 
 
 
Ef nánari upplýsinga er þörf, vinsamlegast hafið samband við undirritaðan. 
 
 
Virðingarfyllst, 
ÍÞRÓTTA- OG ÓLYMPÍUSAMBAND ÍSLANDS 
 
 
 
Lárus L. Blöndal 
forseti 


